
QORTI CIVILI
PRIM" AWLA
(GURISDIZZJONI KOSTITUZZJONALLI)

ONOR. IMHALLEF

Seduta tas-27 ta' Novembru, 2013

Rikors Numru. 61/2012

Marianna u Peter konjugi Degabriele fisimhom
proprju, u b’digriet tad-29 ta’ Novembru 2012, Dr Anna
Mallia giet nominata bhala kuratrici ad litem tal-minuri

Graziella Degabriele.

_VS_

L-Avukat Generali u d-Direttur tad-Dipartiment ghall-
Harsien u Standards Socjali, u b’digriet tad-29 ta’
Novembru, 2012 gie kjamat fil-kawza I-Ministru tal-

Familja.

[I-Qorti,

Rat ir-rikors guramentat ipprezentat mir-rikorrenti fl-24 ta’
Lulju 2012 li permezz tieghu gie premess:

llli fis-17 ta Dicembru tas-sena 1998 twieldet Graziella
Degabriele miz-zwied bejn il-konjugi Degabriele u llum
ghandha 14-il sena;

llli b’'sehh mill-erbgha (4) tAwissu tas-sena 2011,
inharget Ordni ghall-Harsien tal-Minuri  Graziella
Degabriele |i permezz tal-istess il-minuri tgieghdet fil-
Jean Antide Home f'Santa Venera (DOK A);

[lli din I-Ordni giet ikkonfermata mill-Qorti tal-Minorenni
fsentenza taghha moghtija fid-29 t‘Awissu 2011 (DOK
B);

llli per konsegwenza minuri kienet u ghadha fdata
fistitut filwaqt li access taghha ghall-genituri taghha gie
limitat ghall-siegha fil-gimgha, kif jirrizulta waqt it-
trattazzjoni.

llli dan l-ac¢ess baga’ hekk ristrett minnkejja diversi
talbiet mir-rikorrenti ghar-revizjoni nkluz talba biex
ikollhom access ghall-minuri fl-okkazjoni ta’ gheluq
sninha li hu vi¢in jum il-Milied u talbet biex tigi
ritornati ghandhom;

llli I-esponenti konjugi Degabriele hadu sehem attiv biex
jottienu r-revizjoni tal-care order u kkontestaw I-istess
guddiem il-Qorti tal-Minorenni. Madanakollu f’kull stadju
kienu rinfacc¢jati bi pro¢ess li ma jassigurax equality of
arms li hu necessarju biex huma jkollhom ac¢ess ghall-
rimedju effettiv u adegwat ghar-revizjoni jew rexxissjoni
tal-Ordni.

llli anzi fil-pro¢ess kollu quddiem i¢-Children and Young
Persons Advisory Board u anke quddiem il-Qorti tal-
Minorenni, l-esponenti ma kellhomx ac¢cess ghall-case
files li kienu ged jintuzaw mis-social workers fil-kaz ta’
binthom b’dan ma kienux fpozizzjoni jezaminaw provi
kollha, jirribattuhom u jressqu provi biex jiddefendu
pozizzjoni taghhom u ta’ binthom. Id-decizjonijiet
jirrigwardaw kemm it-tehid b’Care Order u ¢-¢ahdiet
sussegwenti tat-talbiet taghhom ghar-revoka tal-istess, u
anki ghat-tibdil u estensjoni fil-hinijiet, jittiehdu u mill-

Ministru responsabbli internament, minghajr trasparenza u
minghajr garanzija, ta’ ndipendenza u mparzjalita’ jew
apparenza tal-istess, u minghajr pubbli¢ita’, u minghajr ma
b’hekk inghataw il-possibbilta’ li jiddefendu d-drittijiet
taghhom u ta’ binthom ghall-tgawdija shiha tal-hajja
familjari taghhom;

llli jekk is-smigh tal-vuc¢i taghhom kienet limitata fdawn il-
pro¢eduri kollha, il-minuri Graziella Degabriele kienet
imsikkta ghal kollox ghalhiex ma nghatat ebda
opportunita’ li tissemma’ I-vu¢i taghha direttament la
quddiem il-Bord imsemmi u langas quddiem il-Qorti tal-
Minorenni, bi ksur tad-drittijiet taghha li tissemma’ I-vuci
taghha specjalment meta hija tal-eta’ u maturita’ li tesprimi
ruhha dwar i¢-Cirkostanzi tal-kaz. Fil-kaz odjern, hija xhud
materjali biex I-istess Qorti setghet tgharbel il-provi
quddiemha fl-isfond tal-konflitt bejn iz-zewg partijiet fil-kaz.
[I-fatt li s-social workers tal-Bord jghidu li kellmuha mhux
suffi¢jenti biex it-tifla tinghata smiegh xieraq ghaliex social
worker ma tistax tirrapprezentaha bis-shih f-talba biex tigi
riveduta d-decizjoni tal-Bord stess.

llli t-tifla ged tbati hsara rreparabbli emottivament u
psikologikament minnhabba [-allontananza forzata mill-
genituri taghha u hi u I-genituri ged jigu mc¢ahhda mid-
drittijiet taghhom li jkollhom relazzjoni shiha bhala familja,
liema dritt hu garantit bl-artikolu 8 tat-Konvenzjoni
Ewropeja ghall-Protezzjoni tad-Drittijiet tal-Bniedem u tal-
Libertajiet Fondamentali.

llli fic-Cirkostanzi tal-kaz, il-hrug ta’ Ordni ghall-Harsien u I-
konferma sussegwenti mill-Qorti tal-Minorenni,
jikkostitwixxi interferenza li tmur oltre |-limiti permessi mill-
istess Konvenzjoni ta’ necessita’ u proporzjonalita’ jew fair
balance bejn l-interessi tas-soc¢jeta’ u dawk tal-individwi
milquta bl-Ordni ghall-Farsien u mill-poteri tal-Ministru u
tac-Children and Young Persons Advisory Board. L-Ordni
ghall-Aarsien mhuwiex 1-uniku rimedju, anzi, ghandu jkun
I-ahhar rimedju li ghandu jittiehed, u jekk is-social workers
kellhom xi thassib dwar it-trobbija u harsien tal-minuri,
kellhom I|-obbligu li -ewwel u gabel kollox, joffru sostenn u

ghajnuna lill-genituri u monitoring sabiex jibqghu
preservati |-kuntatti mal-bint.

llli anke wara I-hrug tal-Ordni ghall-Harsien, I-organi tal-
Istat bagghu jirrifjutaw lir-rikorrenti u lill-minuri ac¢ess iktar
ampju u rrifjutaw talbiet ghar-ritorn tal-minuri fid-dar
taghha u dan fl-istess sfond ta’ nuqqas ta’ trasparenza u
equality of arms. Dan kollu jikkostitwixxi vjolazzjoni tad-
drittijiet fondamentali tar-rikorrenti ghas-smigh xieraq
konsistenti faccess ghall-rimedju effettiv u adegwat Kkif
ukoll ghall-protezzjoni tal-hajja familjari taghhom.

[lli inoltre I-fatt li ma hemm ebda rimedju ghar-revizjoni tal-
Ordni ghall-Aarsien minn Qorti indipendenti u imparzjali
fih innifsu jikkostitwixxi wkoll ksur tal-artikolu 6 tal-
Konvenzjoni Ewropea kif jirrizulta waqt it-trattazzjoni.
Langas hija prevista I-possibbilta’ li persuni milquta
minn care order jappellaw mis-sentenza tat-Qorti tat-
Minorenni, liema sentenza hija finali, u b’hekk huma anke
mcahhda mid-dritt tad-doppio esami.

[lli r-rikorrenti tant iddispraw meta t-talbiet taghhom ma
nghataw ebda widen li pprezentaw protest gudizzjarju fil-
15 ta’ Gunju 2012 (DOK C) stante, li ma hemm ebda
rimedju iehor legali prevista mill-Ligi, liema karenza gja’
giet dikjarata i tikkostitwixxi ksur tal-artikolu 6 tal-
Konvenzjoni Ewropea mill-Qorti Ewropea dwar id-Drittijiet
fondamentall fil-kaz “M.D. and Others vs Malta” deciza
fis-17 ta’ Lulju 2012.

[l n-natura urgenti tal-kaz, u I-htiega li s-sofferenzi tar-
rikorrenti jigu rimedijati fis jitlob rimedji effettivi mmedjati u
mhux li wiehed jistenna I-Istat jimplementa fil-futur ir-
rakkommandazzjonijiet tal-Qorti. Attwalment ir-rikorrenti
jinsabu minghajr rimedju ordinarju.

lli ghalhekk qed issir din il-kawza sabiex ir-rikorrenti
jinghataw il-protezzjoni kollha garantita u mill-Konvenzjoni
Ewropeja u jigu rimedjati vjolazzjonijiet li sofrew.

lIli ghaldagstant ir-rikorrenti proprio jitolbu bir-rispett illi din
I-Onorabbli Qorti sabiex joghgobha:

1. Tiddikjara li r-rikorrenti sofrew vjolazzjoni tad-dritt
fondamentali taghhom ghas-smigh xieraq garantit
permezz tal-Artikolu 39(2) tal-Kostituzzjoni ta’ Malta u
permezz tal-Artikolu 6(1) tal-Konvenzjoni ghall-Protezzjoni
tad-Drittijiet tal-Bniedem u tal-Libertajiet Fondamentali in
kwantu li ma hemmx access ghall-Qorti indipendenti u
imparzjali sabiex Ordni ghall-Rarsien, la darba mahrug,
tigi riezaminata jew revokata, u, minghajr pregudizzju, in
kwantu li ma giex zgurat lilhom equality of arms, u smigh
xieraq wagt il-process li wassal ghall-hrug tal-Ordni tal-
Harsien, fil-pro¢ess quddiem i¢-Children and Young
Persons Advisory Board u proc¢eduri inkorsi quddiem Qorti
tal-Minorenni premess;

2.  Tiddikjara li sofrew vjolazzjoni tad-dritt fondamentali
taghhom ghall-Protezzjoni u rispett tal-Hajja Familjari
taghhom garantit skont l|-artikolu 8 tal-istess Konvenzjoni
Ewropea.

3. Tiddikjara ghall-istess radgunijiet li sofrew ksur tad-
drittijiet taghhom garantiti skond l-artikolu 13 tal-
Konvenzjoni Ewropea msemmija.

4.  Taghti fi¢-Cirkostanzi tal-kaz ir-rexxisjoni tal-care
order fug premess;

5.  Taghti kull rimedju effettiv fosthom |i tirritorna lit-tifla
Graziella Degabriele fil-kura tar-rikorrenti fl-interess
suprem tal-minuri b’dawk il-kondizzjonijiet kollha li jidhrilha
xierga fic-¢irkostanzi.

Bl-ispejjez.

Rat ir-risposta tal-intimati pprezentata fit-2 t'Awissu 2012,
li permezz taghha gie eccepit:

lIli ma sehh ebda ksur tal-Artikolu 39 tal-Kostituzzjoni jew
tal-Artikolu 6 tal-Konvenzjoni Ewropea. ll-pro¢edura ghall-
hrug ta’ Ordni ta’ Harsien (Care Order) hija ghall-
protezzjoni tal-minorenni li tigi assoggettata ghaliha.
Kuntrarjament ghal dak qed jigi allegat, il-minorenni

Graziella Degabriele kienet instabet ged tghix fambjent li
ma jghinha xejn sabiex tikber u tizviluppa fadulta matura
u responsabbli. Inoltre, hija kienet ged tithalla ma tmurx |-
iskola u dan bi ksur tal-ligi kriminali tal-pajjiz; anzi, il-
konjugi Degabriele kienu geghdin jippruvaw jghattulha u
jipprokuraw cCertifikati akkomodanti minghand it-tabib
taghhom sabiex jiggustifikaw |-assenza rampanti taghha
mill-iskola.

lIli kuntrarjament ghal dak li ged jigi allegat, ir-rikorrenti
konjugi Degabriele nghataw kull ghajnuna u sostennli
setghu jinghataw mis-social workers tal-agenzija Appogg.
Fil-fatt I-interventi saru maghhom mic¢-Child Protection
Services Unit tal-agenzija jinsabu dokumentati fir-rapport
tal-istess Ordni ta’ Harsien |li minnu ged joghgobhom
jilmentaw.

lIli biex jippruvaw jikkonvinc¢u lil din il-Qorti li sofrew minn
nuggas ta’ equality of arms ir-rikorrenti geghdin jilmentaw
mill-fatt li skond huma ma nghatawx ac¢cess ghall-case
files tal-minuri. Dan m’hu minnu xejn.  Fil-fatt, l-avukata
tar-rikorrenti gatt ma talbet tara dawn il-case files. ll-fatt li
issa ged jitressaq dan I-ilment donnu huwa sintomatiku
tat-tahwid u nuqqgas ta’ serjeta’ li r-rikorrenti wrew fit-
trobbija ta’ wliedhom. Apparti minn hekk, is-social workers
involuti kienu dejjem lesti biex jaghtu nformazzjoni dwar
dan kemm quddiem il-Bord kif ukoll quddiem il-Qorti tal-
Minorenni.

[l inoltre r-rikorrenti konjugi Degabriele kellhom
opportunita’ adegwata jsemmghu Iehenhom kemm
quddiem i¢-Children and Young Persons Advisory Board
kif ukoll quddiem il-Qorti tal-Minorenni. Kif jixhdu |-minuti
tal-bord, huma kienu prezenti waqt iz-zewg case meetings
li Zamm l-istess Bord, f1-20 ta’ Ottubru 2011 u d-19 ta’
Jannar 2012 rispettivament, u kellhom il-fakulta’ jaghtu I-
verzjoni taghhom tal-fatti rilevanti. F’din |-ahhar seduta, il-
minuri Graziella, li kienet ukoll prezenti, inghatat u fil-fatt
hadet l|-opportunita’ tesprimi ruhha. Barra minn hekk,
quddiem il-Qorti tal-Minorenni |-konjugi rikorrenti kienu
liberi jixhdu u jressqu I-fehmiet taghhom kemm

personalment kif ukoll permezz tar-rapprezentanta legali
taghhom, kif fil-fatt ghamlu.

llli [-Qorti tal-Minorenni hija Qorti specjalizzata u
ghaldagstant hija ghandha I-fakulta’ tezamina kazijiet bhal
dak odjern Ii jigu quddiemha faktar dettall minn Qrati
ohrajn ta’ gurisdizzjoni generali. Ghalhekk I-iskrutinju li
ghalih kienet sottoposta s-sitwazzjoni tal-minuri Graziella
Degabriele kien wiehed adegwat.

[lli inoltre langas ma jista’ jinghad Ii r-rikorrenti sofrew ksur
tal-Artikolu 8 tal-Konvenzjoni. L-ordni ta’ harsien inhareg
proprju sabiex ihares lill-minuri mis-sitwazzjoni malsana
kienet tinsab fiha qabel. |zda r-rikorrenti konjugi
Degabriele xorta baqaghlhom id-dritt Ii jzuru lill-minuri.
Anzi, dawn iz-zjarat tal-familjari, li jissejhu supervised
access visits, kienu anki ttellghu minn wahda fil-gimgha
ghal tnejn fil-gimgha u s-sitwazzjoni ghadha hekk s’issa.

llli [-Qorti Ewropea stess tirrikonoxxi |-importanza tal-
opinjoni tas-social workers fkazijiet bhal dawn. Kif
josservaw Jacobs, White and Ovey, (The European
Convention on Human Rights, 5" Ed., pp. 338-339):

“Unlike the Strasbourg judges, the national social workers
and courts will usually have had direct contact with all the
people concerned, often at the stage when care measures
are being envisaged or immediately after their
implementation. The Strasbourg Court will not be so well
placed to assess the personalities, needs and capacities
of the parents and children ...”

Ikomplu illi

‘In assessing the ‘necessity of the measures, the Court
does not, therefore. attempt to substitute itself for the
domestic authorities but instead reviews their decisions,
looking particularly to see whether the reasons given
where relevant and sufficient and that the procedure was
fair, to ensure that the authorities have not exceeded their
margin of appreciation”.

llli -esponent jissottometti illi huwa agixxa entro l-ambiti
tal-margin of appreciation li necessarjament ghandu jkollu,
kif 1-istess ghamlu s-social workers involuti.

lIli ghar-rigward tal-ahhar zewg talbiet tar-rikorrenti, fi
kwalunkwe kaz dawn ma jistghux jintlagghu anke
minhabba [-fatt li din 1-Onorabbli Qorti mhijiex il-forum
adatt sabiex jittiehdu decizjonijiet sensittivi li jistghu jkunu
determinanti ghall-futur ta’ persuni minuri.

Ghaldagstant ghar-ragunijiet fug premessi |-esponent
jitlob bir-rispett li din [-Onorabbli Qorti joghgobha tichad it-
talbiet imressqa fir-rikors odjern bl-ispejjez kontra r-
rikorrenti Degabriele.

Rat I-affidavits u semghet ix-xhieda;
Rat in-noti ta’ sottomisjonijiet;

Rat I|-atti tal-pro¢eduri li wasslu biex tinhareg [-Ordni ta’
Harsien;

Rat il-verbal tas-seduta tal- 10 ta’ Lulju 2013 fejn il-kawza
thalliet ghas-sentenza;

llli kif jidher mill-premess, ir-rikorrenti ged jallegaw li fil-
proceduri msemmija gew miksura d-drittjiet fundamentali
taghhom. Dan ghaliex skond ir-rikorrenti, huma ma
kellhomx access ghall-Qorti ndependenti u imparzjali biex
tigi riezaminata jew revokata I-Ordni ghall-harsien u ma
giex zgurat lilhom I-hekk imsejjah equality of arms u
smiegh xieraq waqt il-process. Huma qed jibbazaw it-
talbiet taghom fuq l-artikolu 39 (2) tal-Kostituzzjoni u tal-
artikoli 6(1), 8 u 13 tal-Konvenzjoni Ewropeja.

llli I-partijiet rilevanti ghall-kaz odjern tal-artikolu 39 jghidu
illi:

“39. (1) Kull meta xi hadd ikun akkuzat b’reat kriminali
huwa ghandu, kemm-il darba l-akkuza ma tigix irtirata, jigi
moghti smigh xieraq gheluq Zmien ragonevoli minn Qorti
indipendenti u imparzjali mwaqqfa b’ligi.

(2) Kull Qorti jew awtorita’ ohra gudikanti mwaqqfa b’ligi
ghad-decizjoni dwar I-ezistenza jew [-estensjoni ta’
drittijiet jew obbligi civili ghandha tkun indipendenti u
imparzjali; u meta I-proceduri ghal decizjoni bhal dik huma
mibdija minn xi persuna quddiem Qorti jew awtorita’ ohra
gudikanti bhal dik, il-kaz ghandu jigi moghti smigh xieraq
gheluq zmien ragonevoli.”

[lli I-artikolu 6 (1) imsemmi jghid illi:

(1) Fid-decizjoni tad-drittijiet Civili u tal-obbligi
tieghu jew ta’ xi akkuza kriminali kontra tieghu, kulhadd
huwa ntitolat ghal smigh imparzjali u pubbliku fi Zmien
ragonevoli minn tribunal indipendenti u imparzjali
mwaqqaf  bligi. Is-sentenza  ghandha  tinghata
pubblikament izda I-istampa u |-pubbliku jista’ jigi eskluz
mill-pro¢eduri kollha jew minn parti minnhom fl-interess
tal-morali, tal-ordni pubbliku jew tas-sigurta nazzjonali
f'socjeta’ demokratika, meta I-interessi tal-minuri jew il-
protezzjoni tal-hajja privata tal-partijiet hekk tehtieg, jew
safejn ikun rigorozament mehtieg fil-fehma tal-qorti
f’¢irkostanzi specjali meta |-pubblicita tista’ tippregudika I-
interessi tal-gustizzja.”

[lli I-artikolu 8, ukoll imsemmi, fir-rikors promotorju jghid illi:

(1) Kulhadd ghandu dritt ghar-rispett ghall-hajja privata
tieghu u tal-familja tieghu.

(2) Ma ghandux ikun hemm indhil mill-awtorita’ pubblika
dwar |-ezercizzju ta’ dan id-dritt hlief dak li jkun skont il-ligi
u li jkun mehtieg fsocCjeta demokratika fl-interess tas-
sigurta nazzjonali, sigurta pubblika jew il-gid ekonomiku
tal-pajjiz, biex jigi evitat eghmil ta’ delitti jew ghal
protezzjoni tas-sahha jew tal-morali jew ghall- protezzjoni
jew id-drittijiet ta’ haddiehor.”

[lli I-artikolu 13 tal-Konvenzjoni jghid illi:

“‘Kull min ikollu miksura d-drittijiet u I-libertajiet tieghu
kontemplati fdin il-Konvenzjoni ghandu jkollu rimedju

effettiv quddiem awtorita’ nazzjonali ghalkemm dak il-ksur
ikun sar minn persuni li jkunu qed jagixxu fkariga ufficjali.”

Il I-Qorti, kif §ja’ qalet fkawzi ohra, ghandha tghid li I-fatt
li r-rikorrenti jhossu aggravat minn sentenza tal-Qorti jew
Tribunal b’dagshekk ma jfissirx li kisru xi drittijiet
fundamentali tieghu. ll-funzjoni tal-Qorti fil-gurisdizjoni
Kostituzzjonali taghha mhijiex li tirrevedi s-sentenzi ta’
Qrati ohra biex tghid jekk dawn gewx decizi sewwa jew le,
izda hija limitata ghall-funzjoni i tara jekk dawk is-sentenzi
kisrux il-Kostitizzjoni jew il-Konvenzjoni Ewropeja (ara
“JEM Investments Limited vs Avukat Generali et”,
deciza mill-Qorti Kostituzzjonali fid-9 ta’ Novembru 2010).

lIli dan japplika ghal ¢erti konkluzjonijiet, specjalment tal-
Qorti tal-Appell Kriminali i ghalihom jaghmel referenza r-
rikorrenti.

llli diversi sentenzi tal-Qrati taghna ji¢citaw ukoll lill-awturi
Jacobs and White (The European Convention on Human
Rights, pagna 140) li qalu illi:

“Every month the Court of Human Rights receives many
hundreds of letters complaining about the decisions
reached by national courts in civil and criminal trials.
These applications are, however, based on a fundamental
misconception of the Convention system. The Court has
no jurisdiction under Article 6 to reopen domestic legal
proceedings or to substitute its own findings of fact or
national law for the findings of domestic courts. The
Court’s task with regard to a complaint under Article 6 is
to examine whether the proceedings, taken as a whole,
were fair and complied with the specific safeguards
stipulated by the Convention. Unlike a national court of
appeal, it is not concerned with the questions whether the
conviction was safe, the sentence appropriate, the award
of damages in accordance with national law, and so on.
And a finding by the Court that an applicant’s trial fell
short of the standards of Article 6 does not have the effect
of quashing the conviction or overturning the judgment, as
the case may be.

The Court calls this principle the ‘fourth instance’ doctrine,
because it is not to be seen as a third or fourth instance of
appeal from national courts. It is important to bear the
doctrine in mind when considering whether a particular
factual situation based on criminal or civil proceedings
raises any issue under Article 6.”

lli fi kliem iehor ma jezisti ebda dritt fundamentali i
wiehed jappella minn xi decizjoni ta’ Qorti u jekk il-ligi ma
tipprovdix dan id-dritt wiehed ma jistax tant il-vesti ta’
kawza Kostituzzjonali jittanta jaghmel tajjeb ghal dan in-
nuggas (ara, per ezempju, is-sentenza fil-kawza
“Charmaine Farrugia vs Ministru ghall-Familja u
Solidarjeta’ Soc¢jali”, dec¢iza minn din il-Qorti
diversament preseduta, fit-8 ta’ Awissu 2013).

llli fil-fatt din il-kawza, ghal dawk illi huma kwistjonijiet
legali hija l-istess bhal din li ghadha kif issemmiet li ukoll
kienet tittratta dwar il-hrug ta’ Ordni ghall-Rarsien ta’
minuri; id-differenza hija dwar il-mod kif skattaw il-
proceduri.

Il fil-kaz odjern fil-fatt |-awtoritajiet kon¢ernati ma kienux
ged isegwu l-kaz ta’ Graziella Degabriele izda l-indagini
kienet ged issir fuq it-tfal ta’ ohtha akbar minnha u meta
saret spezzjoni instabet hi man-neputijiet zghar taghha
fambjenti li s-social workers dehrilhom ma kienx ideali;
b’hekk saret investigazzjoni u gie deciz li tinhareg I-Ordni.
Saru I-proceduri debiti kollha u fl-anhar din |-Ordni giet
konfermata.

Il 1-Qorti kelmet lill-minuri li issa ghandha hmistax-il sena,
fejn indubbjament esprimiet I-intenzjoni Ii hija tixtieq li tmur
tghix m‘ommha u missierha tar-rispett. Minn dak i
setghet tara |-Qorti u mid-depozizzjoni tat-tabib Dottor
Godfrey Farrugia li ghal snin kien it-tabib tal-familja
taghhom, ir-rikorrenti |i kellha passat difficli hafna, issa
ghandha s-sostenn ta’ zewgha u taghmel |i tista’ biex
tmexxi |-familja taghha bl-ahjar mod. Madankollu dan ma
jffissirx li ma ghadx ghandha d-diffikoltajiet taghha. Mid-
depozizzjonijiet tas-social workers, ma hemmx dubju |i |-
minuri ma kienx postha dak li sabuha fih meta saret I-

iIspezzjoni, u l-ambjent in kwistjoni ma kienx zgur ta’ gid
ghaliha sia pure dak ma kienx il-post fejn kienet ged
tittrabba izda kien hemm b’kumbinazzjoni. |kun ghalhekk
tajjeb pero’ fil-futur li hija tkun imbeghda minn dak I-
ambjent. L-ambjent fid-dar tar-rikorrenti jidher pero’, anke
skond kif xehed Dr Farrugia (u I-Qorti hija konvinta li kien
ged jaghti l-opinjoni onesta u nformata sewwa tieghu), li
huwa accettabbli.

lIli dawn pero’ huma konstatazzjonijiet ftit rilevanti ghal din
il-kawza ghaliex din il-Qorti mghandhiex il-kompitu i
taghmel id-decizjoni fir-rigward hi, izda |-kompitu taghha
fundamentali tal-bniedem fil-proceduri in kwistjoni. [lI-Qorti
jidhrilha, prattikament ghall-istess ragunijiet imsemmija fil-
kawza “Farrugia vs Ministru tal-Familja” citata aktar
gabel u li ghalih I-Qorti taghmel ampja riferenza bil-
gurisprudenza hemm citata b’kollox, mutatis mutandis, li t-
talbiet m’ghandhomx jigu akkolti. Mil-lat prattiku,
ghalkemm ghall-minuri kien difficli li tigi mifruda minn ma’
ommha, dak li gara se jkunilha ta’ gid; qabel nharget I-
ordni, hija kienet tfalli hafna skola u I-ordni swiet biex
ghallinqas issa qed tattendi I-iskola kuljum; hija tifla
intelligenti u jkun dnub jekk dak il-gid li sar f'dan I-aspett
isir suf.

[lli fil-mertu jidher ¢ar ghall-Qorti li r-rikorrenti kellha ¢-¢ans
biex taghmel is-sottomissjonijiet u tressaq il-provi li xtaget
waqt il-pro¢eduri in kwistjoni. Filfatt, ir-rikorrenti
oggezzjonaw ghall-hrug tal-Ordni ghall-harsien u skond il-
pro¢edura ndikata f'dan il-kaz, inghata smiegh xieraq u |-
Gudikant sedenti tathom kull opportunita’ jressqu I-kaz kif
fil-fatt ghamlu. Ghalhekk il-Qorti ma tirriskontra ebda ksur
tad-drittijiet fundamentali tal-bniedem allegati minnhom.

llli I-Qorti, finalment taghmel referenza ghall-artikolu 149
tal-Kodici Civili li jghid illi: “i-Qorti tista’ ... taghti dawk I-
ordnijiet dwar il-persuna jew il-proprjeta’ tal-persuna li tkun
taht I-eta’ kif jidhrilha xieraq fl-ahjar interessi tat-tifel.” Fil-
fehma tal-Qorti dan l-artikolu ghandu jipprevali fug kollox
fejn jidhlu I-interessi tal-minuri u c¢ertament fil-kaz in
kwistjoni ghal kull buon fini hija tal-fehma Ii huwa

rakkomandabbli li |-minuri tibga’ taht I-Ordni almenu
sakemm tasal ghall-eta’ li fiha jkun ghaliha obbligatorju li
tattendi l-iskola.

DECIZJONI
Ghal dawn il-motivi kollha, il-Qorti tiddeciedi din il-

kawza billi tilqga’ I-e¢¢ezzjonjiet tal-intimati u tichad it-
talbiet tar-rikorrenti.

L-ispejjez fic-Cirkostanzi tal-kaz ikunu bla taxxa bejn
il-kontendenti.

Mogqgrija.

< Sentenza Finali >

